
ԳՈՒՅՔ  ՀԵՏ ՎԵՐՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ   ԵՎ ՍՊՈՐՏԻ ՆԱԽԱՐԱՐՈՒԹՅԱՆ «ԱԲՈՎՅԱՆԻ ՊԵՏԱԿԱՆ  ՔՈԼԵՋ»  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ  և  ՍՊՈՐՏԻ ՆԱԽԱՐԱՐՈՒԹՅԱՆ «ԱԲՈՎՅԱՆԻ N 1 ԱՐՀԵՍՏԱԳՈՐԾԱԿԱՆ ՊԵՏԱԿԱՆ ՈՒՍՈՒՄՆԱՐԱՆ»  ՊԵՏԱԿԱՆՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԸ ՄԻԱՁՈՒԼՄԱՆ  ՁԵՎՈՎ «ԱԲՈՎՅԱՆԻ ԲԱԶՄԱԳՈՐԾԱՌՈՒԹԱՅԻՆ ՊԵՏԱԿԱՆ ՔՈԼԵՋ» ՊԵՏԱԿԱՆ  ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ  ՎԵՐԱԿԱԶՄԱԿԵՐՊԵԼՈՒ  ՄԱՍԻՆ» ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ՄԱՍԻՆ

Անհրաժեշտությունը
«Գույք  հետ վերցնելու Հայաստանի Հանրապետության կրթության, գիտության, մշակույթի և սպորտի  նախարարության «Աբովյանի պետական  քոլեջ»  և Հայաստանի Հանրապետության կրթության, գիտության, մշակույթի և սպորտի  նախարարության «Աբովյանի N 1 արհեստագործական պետական ուսումնարան»  պետական  ոչ առևտրային կազմակերպությունները միաձուլման  ձևով «Աբովյանի բազմագործառութային պետական քոլեջ» պետական  ոչ առևտրային կազմակերպության  վերակազմակերպելու  մասին» ՀՀ կառավարության որոշման նախագիծը մշակվել է ՀՀ վարչապետի 2017 թվականի մայիսի 11-ի N 29.6/[404812]-17(19) նիստի արձանագրության 1-ին կետի 6-րդ ենթակետի հանձնարարականի կատարման շրջանակներում՝ կրթության ոլորտում գործող միջին մասնագիտական կրթական ծրագրեր իրականացնող ուսումնական հաստատությունների թվաքանակի կրճատման և դրանց գործունեության օպտիմալացման (խոշորացման) նպատակով: 
Ընթացիկ իրավիճակը և խնդիրները 
Աբովյան քաղաքային համայնքում /այսուհետև՝ համայնք/ գործում է «Աբովյանի պետական էներգետիկական քոլեջ», «Աբովյանի հ.1 արհեստագործական պետական ուսումնարան» և «Աբովյանի պետական քոլեջ» պետական ոչ առևտրային կազմակերպությունները: «Աբովյանի հ.1 արհեստագործական պետական ուսումնարան» պետական ոչ առևտրային կազմակերպությանն ամրացված ուսումնական մասնաշենքը գտնվում է անմխիթար վիճակում , ինչը խոչնդոտում է ուսումնարանի բնականոն գործունեությանը:
Կարգավորման նպատակը
Հաշվի առնելով այն հանգամանքը, որ Հայաստանի Հանրապետության կրթության, գիտության, մշակույթի և սպորտի  նախարարության «Աբովյանի պետական քոլեջ» պետական ոչ առևտրային կազմակերպությունն ունի շենքային բավարար պայմաններ և այն հնարավորություն է տալիս նաև Հայաստանի Հանրապետության կրթության, գիտության, մշակույթի և սպորտի  նախարարության «Աբովյանի N 1 արհեստագործական պետական ուսումնարան» պետական ոչ առևտրային կազմակերպությունում ուսուցանվող մասնագիտությունները ուսուցանել վերոնշյալ քոլեջում, առաջարկվում է Հայաստանի Հանրապետության կրթության, գիտության, մշակույթի և սպորտի  նախարարության «Աբովյանի պետական քոլեջ»  և Հայաստանի Հանրապետության կրթության, գիտության, մշակույթի և սպորտի  նախարարության «Աբովյանի N 1 արհեստագործական պետական ուսումնարան» պետական ոչ առևտրային կազմակերպությունները միաձուլման ձևով վերակազմակերպել` ստեղծելով «Աբովյանի բազմագործառութային  պետական քոլեջ» պետական ոչ առևտրային կազմակերպությանը ուսումնական գործընացը իրականացնելով Հայաստանի Հանրապետության կրթության, գիտության, մշակույթի և սպորտի  նախարարության «Աբովյանի պետական քոլեջ» պետական ոչ առևտրային կազմակերպությանն  ամարցված ուսւոմնական մասնաշենքերում, իսկ Հայաստանի Հանրապետության կրթության, գիտության, մշակույթի և սպորտի  նախարարության «Աբովյանի N 1 արհեստագործական պետական ուսումնարան» պետական ոչ առևտրային կազմակերպությանն ամրացված շենքը թողնել Պետական գույքի կառվարման  կոմիտեի/այսուհետ՝ կոմիտե/  տնօրինությանը: Հայաստանի Հանրապետության կրթության, գիտության, մշակույթի և սպորտի նախարարության և կոմիտեի համատեղ քննարկման արդյունքում նշված տարածքը ուսումնական նպատակներով չoգտագործելու դեպքում, սահմանված կարգով այն կօտարվի:
Օպտիմալացման (խոշորացման) արդյունքում կբարձրանա ուսումնական հաստատության կառավարման արդյունավետությունը, կբարելավվեն շենքային պայմանները, կվերանայվեն պատրաստվող մասնագիտությունները, ինչպես նաև հնարավորություն կստեղծվի մեկ հաստատության ներսում իրականացնել նախնական (արհեստագործական) և միջին մասնագիտական կրթական ծրագրեր:
ՀՀ աշխատանքային օրենսգրքի 126-րդ հոդվածը սահմանում է. «Կազմակերպության վերակազմակերպումը, ինչպես նաև դրա նկատմամբ պարտավորական կամ այլ իրավունքներ ունեցող անձանց փոփոխությունը հիմք չէ աշխատանքային պայմանագիրը լուծելու համար, եթե տեղի չի ունենում աշխատողների թվաքանակի և (կամ) հաստիքների կրճատում:»:
Միացման արդյունքում, նոր հաստիքացուցակի հաստատմամբ հնարավոր են հաստիքների  կրճատումներ, մասնավորապես վարչական և ուսումնաօժանդակ: Դասախոսական կազմի փոփոխությունները պայմանավորված կլինի նոր ուսումնական տարվա սկզբին արտադրական ծավալների փոփոխմամբ /սովորողների թվի փոփոխություն/:                                                                   
Նախագծի մշակման գործընթացում   ներգրավված  ինստիտուտները և անձինք
Նախագիծը մշակվել է ՀՀ կրթության, գիտության, մշակույթի և սպորտի  նախարարության կողմից:
Ակնկալվող արդյունքը
Նախագծի ընդունման դեպքում ակնկալվում է վերոնշյալ ՊՈԱԿ-ների միաձուլման արդյունքում` ապահովել դրանց գործունեության արդյունավետության բարձրացումը և պետական բյուջեի միջոցների արդյունավետ օգտագործումը:

ԳՈՒՅՔ  ՀԵՏ ՎԵՐՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ   ԵՎ ՍՊՈՐՏԻ ՆԱԽԱՐԱՐՈՒԹՅԱՆ «ԱԲՈՎՅԱՆԻ ՊԵՏԱԿԱՆ  ՔՈԼԵՋ»  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ  և  ՍՊՈՐՏԻ ՆԱԽԱՐԱՐՈՒԹՅԱՆ «ԱԲՈՎՅԱՆԻ N 1 ԱՐՀԵՍՏԱԳՈՐԾԱԿԱՆ ՊԵՏԱԿԱՆ ՈՒՍՈՒՄՆԱՐԱՆ»  ՊԵՏԱԿԱՆՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԸ ՄԻԱՁՈՒԼՄԱՆ  ՁԵՎՈՎ «ԱԲՈՎՅԱՆԻ ԲԱԶՄԱԳՈՐԾԱՌՈՒԹԱՅԻՆ ՊԵՏԱԿԱՆ ՔՈԼԵՋ» ՊԵՏԱԿԱՆ  ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ  ՎԵՐԱԿԱԶՄԱԿԵՐՊԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ  ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ ՏԵՂԱԿԱՆ  ԻՆՔՆԱԿԱՌԱՎԱՐՄԱՆ  ՄԱՐՄՆԻ  ԲՅՈՒՋԵՈՒՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ  ԷԱԿԱՆ  ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

[bookmark: _GoBack]«Գույք  հետ վերցնելու, Հայաստանի Հանրապետության կրթության, գիտության, մշակույթի և սպորտի  նախարարության «Աբովյանի պետական  քոլեջ»  և  Հայաստանի Հանրապետության կրթության, գիտության, մշակույթի և սպորտի  նախարարության «Աբովյանի հ. 1 արհեստագործական պետական ուսումնարան»  պետական ոչ առևտրային կազմակերպությունները միաձուլման  ձևով «Աբովյանի բազմագործառութային պետական քոլեջ» պետական  ոչ առևտրային կազմակերպության  վերակազմակերպելու  մասին» Հայաստանի Հանրապետության  կառավարության որոշման նախագծի ընդունումը Հայաստանի Հանրապետության  պետական բյուջեի եկամուտներում և ծախսերում փոփոխություններ  չի առաջացնի:
